REZIME RADA

Bosna i Hercegovina  nije članica EU, ali je njena obaveza da kao zemlja zainteresirana za sticanje statusa kandidata za članstvo u EU, i zemlja potpisnica Dunavske konvencije izvrši prvi korak u provođenju Okvirne direktive o vodama. Time bi se pridružio dio pod-bazena rijeke Save koji se nalazi na teritoriji BiH u integralni dio međunarodnog riječnog podbazena Save, odnosno vodnog područja Dunava.

Ovaj rad predstavlja prvi korak, u nizu onih koji slijede da bi se predmetno podslivno područje rijeke Bosne sagledalo u cjelosti, ali, i za druge podslivove sliva rijeke Save (podsliv rijeke Une, podsliv rijeke Vrbas, naposredni sliv rijeke Save i podsliv rijeke Drine). 

Izvršena je početna karakterizacija  podzemnih voda u podslivu rijeke Bosne u skladu sa Zakonom o vodama («Službene novine Federacije BiH» broj 70/06.), Direktivom o vodama, članovima 2.,5.,6.,i članom 7., Anexom 2 i CIS Vodičem 2. 

U okviru pukotinsko-karstne sredine izdvojena su slijedeća tijela  podzemne vode i to: Presjenica-Krupac, Igman, Hadžići, Rakovica, Kreševo, Moščanica-Crnil, Požarna, Bježanija i Tocila-Fojnica, Sokolina, Vrutak-Podlipnik, Vrutak-Buci, Mahmutovića rijeka, Milkino vrelo, Zeleni vir-Olovo, Orlja, Očevija, Kruščica, Kraljeva Sutjeska-Kakanj, Daličko vrelo, Kremenik, Plava voda-Vlašić, Izron-Suha-Zavidovići, Stupari, Krabašnica, Gračanica-Živinice, Toplice, Miričina, Orahovica, Sklop-Soko i Soljanuša, Sjeverna Majevica 1, Sjeverna Majevica Domažić, Mionica.

U intergranularnoj sredini su definisana slijedeća tijela podzemne vode: Sarajevsko polje, Pitka voda-Kakanj, Sprečko polje, Krekanski bazen, Spreča-Lukavac, Misurići, Havdine, Jelah, Kraševo, Gračanica 1, Čelić-Frigos, Okanovići, Odžak i Orašje-Domaljevac. Vodno tijelo Orašje-Domaljevac pripada neposrednom slivu rijeke Save, ali je analizirino u podslivu rijeke Bosne.

U cilju provođenja analiza uticaja i pritisaka i procjeni rizika za vodna tijela podzemnih voda sjeveroistočnog dijela podsliva rijeke Bosne primjenjena je GOD metoda. 

Tijela podzemne vode grafički su obrađena u GIS formatu te prezentovana u prilozima.

U zaključnim razmatranjima su prezentovani rezultati istraživanja, te pregled aktivnosti daljih istraživanja koji bi trebali biti realizovani u narednom periodu i to kako za podsliv rijeke Bosne, tako i za kompletno podslivno područje rijeke Save, na prostoru pod ingerencijom Federacije Bosne i Hercegovine. U zaključnim razmatranjima je akcentiran značaj neophodnosti izrade i dopune zakonskih i podzakonskih akata u cilju održivog upravljanja i očuvanja vodnih resursa podzemnih voda sliva rijeke Save.

